
REGLUGERÐ
um (48.) breytingu á reglugerð nr. 340/2001 um eftirlit með fóðri. 

1. gr. 
Ákvæði samningsins um Evrópska efnahagssvæðið sem vísað er til í II. kafla, I. viðauka, skulu 

öðlast gildi með breytingum og viðbótum sem leiðir af I. viðauka, bókun 1 við samninginn og öðrum 
ákvæðum hans. Á grundvelli eftirtalinna ákvarðana sameiginlegu EES-nefndarinnar öðlast eftir-
farandi EB-gerðir gildi hér á landi: 

A) Tilskipun framkvæmdastjórnarinnar nr. 2008/38/EB um gerð skrár yfir fyrirhugaða notkun
fóðurs með sérstök næringarmarkmið í huga. Reglugerðin var felld inn í EES-samninginn 
með ákvörðun sameiginlegu EES-nefndarinnar nr. 2/2009 frá 6. febrúar 2009. 

B) Tilskipun framkvæmdastjórnarinnar nr. 2008/82/EB frá 30. júlí 2008 um breytingu á
tilskipun 2008/38/EB að því er varðar fóður sem ætlað er sem stuðningur við nýrnastarfsemi 
vegna langvinnrar nýrnabilunar. Reglugerðin var felld inn í EES-samninginn með ákvörðun 
sameiginlegu EES-nefndarinnar nr. 57/2009 frá 30. maí 2009. 

2. gr. 
Fóður, sem sérstök næringarmarkmið gilda um samkvæmt tilskipun 93/74/EBE, má aðeins 

markaðssetja ef fyrirhuguð notkun þess kemur fram í B-hluta I. viðauka við þessa reglugerð og ef 
það fullnægir öðrum ákvæðum I. viðauka. Efnisákvæði í „Almenn ákvæði“ í A-hluta I. viðauka. 
gilda einnig um þetta fóður. 

3. gr. 
Viðauki I við reglugerð þessa kemur í stað 3. kafla „Sérfóður“ í 5. viðauka reglugerðar nr. 

340/2001. 

4. gr. 
Reglugerð þessi er sett með heimild í 7. gr. laga nr. 22/1994 um eftirlit með fóðri, áburði og 

sáðvöru. Reglugerðin öðlast þegar gildi. 

Sjávarútvegs- og landbúnaðarráðuneytinu, 17. desember 2009. 

F. h. r. 
Sigurgeir Þorgeirsson. 

Baldur P. Erlingsson. 

VIÐAUKI I 

I. VIÐAUKI 

A-HLUTI 

Almenn ákvæði  

1. Ef tilgreindur er fleiri en einn hópur næringareiginleika í 2. dálki B-hluta með athugasemdinni „og/eða“ fyrir sömu 
næringarmarkmið er framleiðanda frjálst að nota annan eða báða hópa mikilvægra eiginleika vegna þess 
næringarmarkmiðs sem er skilgreint í 1. dálki. Fyrir hvern valkost eru viðeigandi upplýsingar fyrir merkimiða gefnar í 4. 
dálki. 

2. Ef hópur aukefna er tilgreindur í 2. eða 4. dálki B-hluta skulu þau aukefni, sem eru notuð, hafa verið leyfð í reglugerð 
Evrópuþingsins og ráðsins (EB) nr. 1831/2003 og vera í samræmi við tilgreinda mikilvæga eiginleika. 

3. Ef upplýsinga um uppruna innihaldsefna eða greiningarþátta er krafist í 4. dálki B-hluta skal framleiðandi veita 
nákvæmar upplýsingar (t.d. um sérheiti innihaldsefnis eða -efna, dýrategund eða hluta dýrs) til að unnt sé að meta hvort 
fóðrið samrýmist samsvarandi, mikilvægum næringareiginleikum. 

4. Ef upplýsinga um efni, sem einnig er leyft sem aukefni, er krafist í 4. dálki B-hluta og forskeytið ,,heildar-“, eða orðið 
,,samtals“ fylgir upplýsingunum skal innihaldið gefið upp með tilvísun til, eftir því sem við á, þess magns sem er fyrir 
hendi við náttúrulegar aðstæður þar sem engu hefur verið bætt við eða, með því að víkja frá tilskipun ráðsins 
70/524/EBE, þess heildarmagns efnisins sem er fyrir hendi við náttúrulegar aðstæður og þess magns sem er bætt við í 
formi aukefnis. 

5. Upplýsinga, sem er krafist í 4. dálki með athugasemdinni ,,sé ... bætt við“, eru lögboðnar hafi innihaldsefnið eða 
aukefnið verið sett í eða aukið sérstaklega svo að ná megi sérstöku næringarmarkmiði. 

6. Upplýsingarnar, sem veita á í samræmi við 4. dálk B-hluta um greiningarþætti og aukefni, skulu vera megindlegar. 

7. Ráðlagður notkunartími, sem er tilgreindur í 5. dálki í B-hluta, er sá tími sem að jafnaði er nauðsynlegur til að uppfylla 
næringarmarkmið. Framleiðendur geta gefið upp nákvæmari notkunartíma innan fastsettra marka. 

8. Ef fóðri er ætlað að uppfylla fleiri en eitt næringarmarkmið verður það að samrýmast samsvarandi færslum í B-hluta. 

9. Þegar um er að ræða fóðurbæti sem miðast við sérstök næringarmarkmið skulu upplýsingar um samsetningu daglegs 
skammts koma fram í notkunarleiðbeiningum á merkimiða. 

